
T Nter illa duo Chriſtianorum, videlicet clericorum lai-
1 corum, genera in Eccleſia militante præcipuum magis,I
1dignius ac nobilius clericorum genus eſt; ſiquidem

ni vocatæ, à curis negotiis ſæcularibus abſtractæ non
amplius mundo, ſed ſoli Deo vivere obſtringuntur. Quò
autem altiori in dignitate ſunt conſtitutæ, ed virtuoſiorem

magis exemplificativam vivendi viam perambulent ne-
ceſſe eſt, ita, ne vel ſacroſancta miniſteria, ad quæ piè ac
devotè peragenda deſtinatæ ſunt, ſupremo Numini reddan-
tur abominanda; vel Sæcularibus, quibus exemplis pietatis
ac devotionis attractivis prælucere deberent, occaſio ſcan-
dali ſuppeditetur. Quare præprimis internæ honeſtati,
conſcientiæ nitori, animæ puritati ſtudeant oportet, quia ex
mala animi conſpurcati diſpoſitione bona opera prodire ne-
queunt, neque Deo obſequium, quod ex infecta macula-
ta radice procedit, placere poteſt. Cum hac interna men-
tis honeſtate exteriorem morum compoſitionem juxta ſa-
luberrima ſacrorum Canonum Concilii Trident. Seſſ.
Cop. 1. de reformat. monita conjungant, ita, ut habitu, geſtu,
inceſſu, ſermone aliisque omnibus rebus, nil niſi grave,
moderatum ac religione plenum præſeferant. Ad hanc mo-
Ium compoſitionem quàm maxime conducit, ſi continen-
tęr vivant, à vulgari vita; mundique voluptatibus, imò ab
omni ſpecie mali abſtineant, nihil enim Perſonas eccleſia-
ſticas magis commaculat, quàm immunditiæ flagitium. Cær.

13. X. de vit. honeſt. Clericor. Non ſpectaculis, nom pom-
pis interſint, fugiant convivia publica, maximè ebrietatem
omnium vitiorum fomitèm ac libidinis provocatricem, po-
pinas, domos, converſationes, quæcunque ſodalitia ſuſpe-
cta devitent. Cap. i5. X. de vit. honeſt. Clerie. Recedite, uti
legitur Num. ib. v. 26. recedite à tabernaculis impiorum, noli-
te tangere, quæ ad eos pertinent, ne involvamini peccatis eorum.

Honoris gradus per ambitiones nullatenus appetant, dolos
conjurationes caveant, fugiant odium, æmulationes, ob-

trectationes, inimicitias, rixas, invidiam, non vagis ocu-
lis, non effreni lingua, aut petulanti fluidoque geſtu ince-
dant, ſed pudorem verecundiam mentis ſimplici habitu
inceſſuque oſtendant, obſcœnitatem etiam verborum, ſicut

operum peritũs execrentur, Præpoſitis quoque Præla-
tis debitam obedientiam præſtent, neque ullo jactantiæ ſtu-
dio ſemetipſos attollant. Nauſeent aleas, omnemque lu-

ſum, qui fortunà potius, quam arte regitur, nec tam re-
creationis amicitiæ cauſa, quam turpis lucri gratià inſti-
tuitur. Cap. 15. X. de vit. boneſt. Cleric, Non enim pecu-
nias prodigere, ſed in uſus pios convertere decet clericum

Can. 5. XII. q. 1. Deteſtentur avaritiæ vitium tanquam cupi-
ditatum radicem, idolorum ſervitutem, cunctorum cri-
minum maceriem. Hoc clericos reddit ſummopere exo-
ſos, ſi terrenis lucris inhiantes magis opes, quàm oves au-
gere deſiderent. Ceſſent ab armorum uſu geſtatione, cle-
rici enim arma portantes excommunicari jubentur Cap. 2.
X. de vit. honeſt. Cleric. Clement. ne in agro I. S. quia verò.
de ſlat. Monach. ubi Monachi arma ſine licentia Prælatorum
intra Monaſterii ſepta tenentes ipſo facto pro excommuni-
catis declarantur. Dolendum ſanè foret, ſi armis ſuperbi-
rent, cum ipſorum arma, juxta monitum Apoſtoli, debeant

eſſe preces lacrymæ, non gladius: non inſtrumenta mi-
litaria, ſed liber oratoriuss Ingemiſceret Eceleſia, ſi de-
lectarentur curſu ac recurſu matutino verſpertino
per ſpatioſam camporum planitiem, per montium culmina
aut per umbroſa ferarum tecta, propterea in ſtallo chori
piam fundatorum intentionem adimplere, doctrinæ lectio-
nibus, pſalmis, hymnis, canticis jugiter incumbere, tan-

quam procuratores animarum diſtributores ſpiritualium
orationibus, prædicationibus, aliisque piis operibus, per quæ
hominibus ſalus datur, intendere negligerent. Tria quon-
dam mirabatur Chryſoſtomus, nempe Chriſtum poſ mor-
tem ſurrexiſſe, cum carne in Cœlum aſcendiſſe, per duo-
decim Apoſtolos piſcatores totum mundum convertiſſe,

quadruplicem hujus aſſignat cauſam ſtilicet, pecuniæ con-
temptum, gloriæ deſpectum, ſæcularium occupationum ſe-

Bregationem, terribilium perpeſſionem. Peccaret pro-
inde Clericus, ſi Theſaurizaret ſibi ex bonis reditibus Ec-
eleſiæ, ſed acquiſita male impenderet: ſi ſummas ambiret
dignitates, ſed ambitionem inflaret, humilitatem de-
ptimeret: ſuperſiuis rerum temporalium curis ſeſe im-
miſceret, ſed penſum non ſolveret: ſuaviſſimos vivendi
modos anxiè quæreret, ſed certamina pia detrectaret: tali

modo ceſſante cauſa, ceſſaret eſfectus nempe veræ ædifica-
tionis, converſionis aliorum, in pauperes liberalitatis.
Pauperes namque ſemper ſecum habere ſolet pius clerus

cordans, quod ex piis fundationibus vivat. Hinc jus Pon-
tificium introduxit, quod clerici de bonis intuitu eccleſiæ,

cui ſerviunt, acquiſitis, veluti de fructibus beneficiorum ſuo-
rum; qui congruæ ſuſtentationi ſuperſunt, mortis cauſa di-
ſponere non poſſit C. I. 2. X. de teſtament. partim quia
lia bona non alia legeclericis cedunt, quam inde

x 3 ccſſaria



ceſſaria percipiant, poſt mortem beneficiati ſaltem pro
parte ad Eccleſiam redeant; partim ut avertat eos ab ac-
cumulandis opibus, incitetque ad bona ſuperflua liberaliter

ad pauperes pios uſus expendenda, Permittit tamen do-
nationem inter vivos ad pios uſus. Can. quod autem. XX. q.7.

non autem teſtamenti factionem. In Gallia tamen ſingu-
lari genio receptum, quod clerici de fructibus beneficiorum
liberè diſponant, quos Gallos nunc Germani imitantur,
cum ſe fundent in generali conſuetudine, vi cujus etiam ad
profanos uſus teſtari ſibi licitum credunt, quæ conſuetudo,
modo fines illius non transgrediantur congrua portio in
pauperes pios uſus erogetur, tolerabilis videtur. De qua
materia occaſione Cap. un. de Cleric. non reſident, in ſto. plu-

ribus publicè ex cathedra diſcurret
NOBILIS ET CLARISSIMVS DOMINVS

JO. MICHAEL BERNARDVS
Satredet/

de cujus ortu ſtudiorum curſu pro more recepto ſequen-
tia ſunt recenſenda. Natus enim Dingelſtadii die 22, Auguſti

Ao. MDCCXVI. Patre Prænobiliſſ. ac Conſultiſſ. D. JOANNE
ADAMO &trecter] Sacri Cæſarei Palatii Comite ac Regi-
minis Electoralis per Eichsfeldiam Advocato ordinario.
Matre vero D. MARIA AGNETE, X patre JOH. VRBEAND
JORDANS, civitatis Braculentis quondam Conſule, oriun-
dà. Horum parentum, quos adhuc in vivis veneratur, pri-
ma cura fuit, ut ſacri baptiſmatis fonte lavaretur, levar
te eum Nobiliſſſmo Conſultiſſimo D. JOH. MICHAELE
&Strecter Electoralis Satrapiæ Gleichenſteinenſis Præfecto
nunc pie defuncto: accreſcente ætate prima latinitatis fun-

damenta poſuit ſub R. D. CHRISTIANO VVCHERPFENNIG,
paro-



parocho Seeburgi nune vigilantiſſimo, ex poſt Heiligenſta-
dium miſſus, quo abſolutà tertià grammatices claſe ſub æ.
M, CHRISTIANO LIEBRECHT S. J. Erffurtum abiit, ubi ſub
R. P. LvDOVICO SCHMID M. IGNATIO SEITZ,S. inferio-
ralabſolvit, deinde ſtudio philoſophico ſe applicavit, cujus
duces habuit Plurimum Reverendum, ac Eximium D. P. no-

NIFACIVM LESLIE, Philoſ SS. Theol. Doct., earundemque
Facult. Aſſeſſ. Profeſſorem, atque p. t. Monaſterii Scot.
hic Erffurti Superiorem digniſſimum. Nec non RR. F. F. Hv-

GOELINVM WEHENCKELL NEBRIDIVM ZYRA, Ord. Eremit.
S. Auguſt. Relicta philoſophiã è re ſibi fore judicavit jurispru-
dentiæ ſtudiis militare, hinc inſtitutiones Juflinianeas ſub.
Dn. cHRISTOPH. SPITZ, J. V. D. ad comment. Hoppii ex-

cepit, repetiitque ſub Dn. JOH. IGNATIO TVRIN J. V. D.
Deinde elegit ſibi virum Prænobiliſl. Conſultiſſ. Dn. JoH.
MICHAELEM ROTERMVNDT, J. V. D. Eminentiſſ. Prin-

tipis Electoris Mogunt. Conſiliarium Regimin. Profeſſ.
Decret. Ord. ſub cujus fideliſſimãà explanatione pandectas
ad comp. LAVTERB. bis, cum jure feudali excepit cui etiam
multim ſe debere gratà mente profitetur. In explicandis de-
ctretalibus habuit D. JOH. PHILIPPVM STRAHL, U. J. D.
Proteſſ publ. qui Gręneckium ad Jus Can. interpretabatur.
Abſoluto hie per triennium ſtudio Juridico, Regiam Geor-
8iam Auguſtam, quæ eſt Gottingæ, ſalutavit, ubi ſub Præ-
nobiliſſ. D. TOBIA JAC. RFINHARTO, Potentiſſ. Magnæ Bri--
tanniæ Regis Conſ Aulico, Facultatis Juridicæ Gòttingenſis
ordinario pandectas cum Jure Canonico repetiit, collegia
MASCOVII, SCHMAVSII, alioromque ſedulo frequentavit,
Præprimis autem juri publico ibidem incubuit ſub prænobiliſ

GOTTLIEBIOS SAMVEEE TREVERO, Potentiſſ. M. B. Reg.
Conſiliario Aulico Proſ: J. P. O. Leinanã redux patrios

petiit lares, ubi ſub patre practico celeberrimojper biennium
in praxi ſe exercitavit, cujus juſſu Erſfordiam reverſus petiit
examen ad capeſſendos ſupremos jurium honoress. Quem
in finem literas ſupplices Ordini noſtro, propoſitum ſuum
honeſtum proditurus, exhibuit, ejus petitioni igitur gratula-
bundi annuimus ſecundum ſtatuta rite inſtituendi exami-
nis ergò textus ex utroque jure Canonico civili commu-
nicavimus, quos dilucidè non minũs, quàm eruditè enuclea-
vit, atque ad quæſtiones juris difficultates propoſitas ità
reſpondit, ut omnium calculo digniſſimus judicaretur, non-
modo, quo in Album Candidatorum reciperetur, ſed ad pu-
blica quoque ſpecimina pro voto ſuo obtinendo ſolenniter
inſtituendo admitteretur. Proinde futuro die Martis IX.
Septembris in auditorio Collegii majoris lectionem curſoriam

ad rubricatum capitulum habebit, hac finita, diſſertatio-
nem inauguralem

PRASCRIPTIONIBVS
publicæ eruditorum cenſuræ ſubjiciet. Quibus actibus, ut
ſolenniores fiant, Magnificus Dn. Univerſitatis Rector, ſingu-
larum facultatum DD. Decani, Aſſeſſores, Profeſſores, Docto-
res, Licentiati, Magiſtri, florentiſſima ſtudioſorum corona
intereſſe velint, decenter rogantur invitantur. Publ. ſub
Sigill. Facultat. Jurid. d. 7. Septemb. MDCCXXXVIII.

